
Zubiarte Euskaltegiak urtarrilaren 31 arte ireki 
du otsailetik ekainera egingo diren ikastaroen 
matrikula epea  

Ikastaro presentzialak, auto-ikaskuntzakoak eta mintza ikastaroak 
eskaintzen dira, baita txandaka lan egiten dutenendako eta 
gurasoendako ikastetxeetan  

Viernes, 24 de enero de 2014

Zubiarte Euskaltegi publikoak ireki du izena emateko epea. Eskainiko 
diren helduendako euskara ikastaroak otsailetik ekainera bitartean egingo 
dira. Izena ematea hurrengo urtarrilaren 31 bitartean egingo da Zubiarteko 
eraikuntzan, Uharten, Zubiarte kalean, 13 zenbakian.  

Ikastaro estentsiboetan 10 orduko ikastaroak eskaintzen dira, goizez 
eta arratsaldez , A1, A2, B1 eta B2 mailetan; txandaka lan egiten duten 
ikasleentzako taldeak; ikastetxeetan gurasoendako asteroko 6 orduko 
ikastaroak; A1, A2, B1 eta B2 mailetan autoikaskuntza ikastaroak, astero 4 
ordu on line eta 2 ordu mintza; B1, B2 eta C1-EGA mailetako asteroko 4 
edo 5 orduko ikastaroak; eta B2 mailan astero 2 orduko mintza saioak. 

Tasak, egiten den ikastaroaren arabera, aldatu egiten dira. 10 orduko 
ikastaro estentsibo batek 88,30 euro balio du; aldi berean, autoikaskuntza 
ikastaroak 61,40 euro balio du. Kategoria orokorreko familia ugarietako 
kideek %50eko deskontua izanen dute matrikulan eta kategoria berezikoek 
ez dute ordaindu beharko.  

